
關山月二首

作者：陳叔寶　南陳

本作品收錄於《陳後主集》

版本信息

秋月上中天，逈一作「廻」照關城前。

暈缺隨灰減，光滿應珠圓。

帶樹還添桂，銜峯乍似弦。

復教征戌客，長怨久連翩。

戍邊嵗月久，恒悲望舒耀。

城遥接暈髙，澗風連影揺。

寒光帶岫徙，冷色含山峭。

看時使人憶，為似嬌娥照。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

